
i  

Limistéar Séadchomharthaí Náisiúnta Bhaile Átha an Rí  
 

Tagairt an Chomórtais: 2024/018 
Dáta deiridh 5:30i.n. Dé hAoine, an 12 Aibreán 2024 

 

 
Tá iarratais á lorg ag Oifig na nOibreacha Poiblí (OPW) le haghaidh ceapacháin go dtí an ról mar 
Oibrí Ginearálta Banda 3 (Tuaithe) ag Limistéar Séadchomharthaí Náisiúnta Bhaile Átha an Rí.  
Beidh an post bunaithe ag Caisleán agus Gairdíní Phort Omna, príomhiosta na Séadchomharthaí 
Náisiúnta, Port Omna, Co. na Gaillimhe. 
 
Is post Tionsclaíoch Neamhbhunaithe Stáit é an post seo atá bunaithe ar sheachtain 39 uair an 
chloig (lánaimseartha) thar 5 lá, (Luan go hAoine) ar bhonn séasúrach. Beidh an tréimhse 
cheapacháin shéasúraigh do 2024 ón dáta ceapacháin ag deireadh mhí Dheireadh Fómhair agus 
beidh an gnáthdháta ceapacháin ó 2025 ón 1 Márta go dtí deireadh mhí Dheireadh Fómhair, é sin 
ráite, d’fhéadfadh athrú teacht air seo.    
 
Beidh an duine a cheapfar faoi réir thréimhse phromhaidh 7 mí, ar féidir í a fhadú go 10 mí faoi 
chúinsí ar leith.  Chun leanúint de bheith ag obair sa phost i ndiaidh na Tréimhse Phromhaidh, ní 
mór don cheapaí ceanglais an phoist a bhaint amach go hiomlán i rith na Tréimhse Phromhaidh.  
Socraíonn ceanglais na bainistíochta áitiúla na huaireanta oibre sonracha. 
 
Is comórtas earcaíochta de chuid an OPW é seo ar féidir le hiarrthóirí leis na híoscheanglais 
cháilitheachta cur isteach air. Ba cheart do dhaoine gur mian leo a bheith ceaptha don phost thuas 
foirm iarratais chomhlánaithe agus cóipeanna de na cáipéisí riachtanacha sonraithe a chur isteach. 
Déanfaidh OPW measúnú gearrliosta, bunaithe ar an bhfaisnéis a soláthraíodh ar an bhFoirm 
Iarratais, chun na hiarrthóirí a iarrfar orthu teacht chun agallaimh iomaíoch a roghnú. 
 
Úsáidfidh OPW próiseas agallaimh iomaíoch chun na hiarrthóirí is oiriúnaí chun an post a 
dhéanamh dar leis an mBord Agallaimh a roghnú. D’fhéadfaí go gcuirfí le chéile painéal cúltaca, a 
bheidh i bhfeidhm ar feadh tréimhse theoranta, chun aon phost a cheadófar amach anseo a 
dhéanamh, a d’fhéadfadh teacht aníos i Limistéar Séadchomharthaí Náisiúnta Bhaile Átha an Rí. 
 
Ceapfar an té sa ról ag brath ar sholáthar sásúil na dtagairtí agus comhlíonadh sásúil na riachtanas 
do ghrinnfhiosrúchán sláinte agus an Gharda Síochána.  Ní ghealltar ná ní ráthaítear go dtairgtear 
post dóibh siúd má chuirtear ar an bpainéal iad. Sa chás go ndéanfar tairiscint phoist d’iarrthóir, 
déanfar an cinneadh sin in ord fiúntais maidir leo siúd atá ar an bpainéal beag beann ar fhad 
thréimhse an chonartha a thairgtear agus an réimse ar leith ina mbeadh an post lonnaithe.  

Déanfar na poist dheimhnithe a cheapadh go hiarrthóirí nuair a mheasann bainistíocht OPW gur 
iomchuí é de réir mar a chomhlíonann an t-iarrthóir ceanglais an OPW maidir le sláinte, tagairtí agus 
grinnfhiosrúchán an Gharda Síochána. Sa chás nach sásaíonn an t-iarrthóir ceanglais OPW maidir le 
sláinte, tagairtí agus grinnfhiosrúchán an Gharda Síochána, ní dhéantar an t-iarrthóir a bhreithniú sa 
chomórtas a thuilleadh agus ní cheapfar iad. 
 

Limistéir faoi Chúram an OPW 
Áirítear i measc réimsí freagrachta OPW Seirbhísí Oidhreachta agus Bainistíocht Riosca i gcás 
Tuilte. Tá Seirbhísí Oidhreachta OPW freagrach as cosaint, cúram agus cothabháil 780 láithreán 
oidhreachta go náisiúnta, lena n-áirítear séadchomharthaí náisiúnta, páirceanna, gairdíní agus 
foirgnimh stairiúla.  
 

Buncheanglais Cháilitheachta (faoin dáta deiridh) 
 

 Láncheadúnas tiomána lámhghiarála glan reatha, catagóir B & W;*1,2 

 Cárta Pas Shábháilte Reatha.** 

 
Tabhair do d’aire: * (1) Mura gceadaítear ach carranna a thiomáint a bhfuil tras-seoladh uathoibríoch acu faoi 
do cheadúnas tiomána Éireannach (a léirítear tríd an gcód 78 ar an gceadúnas), níl tú incháilithe. 
(2)Ó 1 Eanáir 2021 más áitritheoir in Éirinn tú le ceadúnas tiomána RA/TÉ ní bheidh sé bailí le tiomáint in 
Éirinn níos mó. Níl sé dleathach chun tiomáint agus dá bharr sin caithfear é a athrú.  Tá sé ríthábhachtach go 
mbeadh ceadúnas tiomána bailí agat agus go bhfuil cead agat de réir dlí a bheith ag tiomáint in Éirinn trí 
cheadúnas RA/TÉ a athrú go ceadúnas tiomána Éireannach. Tuilleadh eolais ar fáil ar: www.ndls.ie. 

 
Tabhair do d’aire: ** Mura bhfuil cárta pas shábháilte reatha ar fáil, glacfar le fianaise gur cuireadh an Cúrsa 
Pas Sábháilte i gcrích roimh an dáta deiridh. 
 

Ceanglais Inmhianaithe 

 Taithí, oiliúint agus cáilíochtaí sna réimsí oibre is gá don Oibrí Ginearálta tabhairt fúthu. 

 Eolas maith ar Shláinte agus Sábháilteacht; 

 
Freagrachtaí agus Príomhdhualgais Oibrí Ghinearálta Banda 3 (Tuaithe) 

Tabhair do d’aire: Leagtar amach sa liosta seo, nach liosta iomlán é, an réimse leathan dualgas a 
d’fhéadfadh ar Oibrí Ginearálta Banda 3 tabhairt fúthu.  Léireoidh difríochtaí i riachtanais na bpost 
aonair riachtanais bainistíochta agus oibríochta suíomhanna faoi leith agus réimsí faoi leith oibre. 
 

 Tabhairt faoi fhreagrachtaí tírdhreachaithe agus cothabhála ginearálta de réir mar is gá, 
m.sh., gearradh an fhéir, lomadh, struimeáil, baint lustain, fiailnimhiú, glanadh le grafóg, 
scuabadh, fálta a bhearradh, graifítí agus fiailí a bhaint ó aghaidh foirgneamh, srl.; 

 Cabhrú agus obair le gráid cheardaíochta cosúil le Siúinéirí, Leictreoirí, Pláistéirí, Pluiméirí 
agus Feisteoirí maidir le tabhairt faoi oibreacha e.g., cosáin/colbhaí a chur, 
coincréit/moirtéal/plástar a mheascadh, scafalra a chur, plandú agus péinteáil;  

 Feithiclí agus innealra a thiomáint agus a oibriú de réir mar a theastaíonn sé ón 
mbainistíocht, lena n-áirítear lomairí marcaíochta agus siúil, tarracóirí agus innealra 
gaolmhar, tochaltóirí agus dumpairí beaga hiodrálacha; 

 Tabhairt faoi fhreagrachtaí tírdhreachaithe agus cothabhála ginearálta de réir mar is gá, 
m.sh., gearradh an fhéir, lomadh, struimeáil, baint lustain, fiailnimhiú, glanadh le grafóg, 
scuabadh, fálta a bhearradh, graifítí agus fiailí a bhaint ó aghaidh foirgneamh, srl.; 

 Trealamh éadrom a oibriú, lena n-áirítear: Séidirí duilleog, spraeirí cnapsaic, bearrthóirí fáil, 
agus trealamh éadrom eile le tabhairt faoi chothabháil ghinearálta páirceanna/gairdíní; 

http://www.ndls.ie/

 Sábha slabhracha a oibriú agus cabhrú le hoibreacha crannadóireachta; (cuirtear oiliúint ar 
fáil) 

 Ardán rochtana a oibriú; (cuirtear oiliúint ar fáil) 
 Cabhrú le Garraíodóirí le cur i bhfeidhm gnéithe bláthanna agus gairneoireachta i 

nGairdíní/sa Pháirc; 
 Oibreacha talún, lena n-áirítear duchtobair, píbobair, tochailt de láimh etc.; 
 Tabhairt faoi Iniúchtaí Láithreán agus dualgais Slándála, lena n-áireofar oscailt agus dúnadh 

láithreán, dualgas geata, dualgas maidir le patról na dtailte agus slándáil imeachtaí; 
monatóireacht a dhéanamh ar ghníomhaíocht na gcuairteoirí ar an láthair; slándáil agus 
cosaint an láithreáin agus an séadchomhartha a chinntiú agus a thuairisciú don 
mhaoirseoir/bhainisteoir; 

 Ballaí a dheisiú, bóithre agus siúlbhealaigh a chothabháil, geataí / fálta a dheisiú agus a chur 
isteach, séadchomharthaí, siúláin agus láithreáin/foirgnimh (lena n-áirítear ionad 
cuairteoirí/oifigí/ceaintín) a ghlanadh de réir mar a ordófar i gcomhréir le riachtanais; glanadh 
fuinneog agus gáitéar; glanadh leithreas nuair is gá agus mar is gá; leithris a oscailt agus a 
dhúnadh de réir mar a ordófar; soláthairtí a choimeád; 

 Iniúchadh rialta a dhéanamh ar na ballaí cloiche agus an scéala is déanaí a thabhairt don 
Mhaor nó do Bhainisteoir Cheantar na nOibreacha fúthu ar bhonn rialta; 

 Séadchomharthaí, siúláin agus láithreáin/foirgnimh (lena n-áirítear ionad 
cuairteoirí/oifigí/ceaintín) a ghlanadh de réir mar a ordófar i gcomhréir le riachtanais; glanadh 
fuinneog agus gáitéar; glanadh leithreas nuair is gá agus mar is gá; leithris a oscailt agus a 
dhúnadh de réir mar a ordófar; soláthairtí a choimeád; 

 Cabhrú le páirceanna/gairdíní a choimeád saor ó bhruscar. Áireofar leis an obair bailiú 
bruscair de láimh agus go huathoibríoch, boscaí bruscair a fholmhú, srl., Bruscar ó laistigh 
agus lasmuigh den suíomh a bhailiú agus fáil réidh leis, Athchúrsáil; 

 Eolas agus tuiscint a bheith agat ar Shláinte agus Sábháilteacht, suíomhanna oibre a 
choimeád glan, néata agus sábháilte; 

 Dualgais eile a dhéanamh a mheastar a bheith cuí ó thaobh gráid de. 
 
Bíonn coinníollacha oibre speisialta i bhfeidhm: 

 Seachtain oibre cúig lá (39 uair an chloig), Luan go hAoine, agus socrófar na hamanna agus 
na huaireanta sonracha oibre de réir cheanglais na bainistíochta áitiúla; 

 Obair i d’aonair agus i bhfoirne; 
 Obair i ndrochaimsir; 
 Gníomhaíocht fhisiciúil rialta; 
 Obair le lanna, ceimiceáin, péinteanna, oibreáin ghlantacháin; 
 Ualaí ciotacha/troma a iompar; Scafalra a dhreapadh/ Obair ar airdí móra; 
 Trealamh plandaithe a oibriú; Feithiclí a thiomáint; 
 Plé le contúirtí, nithe géara cosúil le steallairí, trácht, fiadhúlra, baill mhí-ordúla an phobail; 
 Feasacht timpeallachta; 
 Trácht - cabhrú le nithe a bhogadh ó agus chuig láithreacha; 
 Obair in uisce nó in aice le huisce, obair i spásanna cúnga agus siúl nó obair ar thalamh 

míchothrom; 
 Fiadhúlra 

 
Is gá don Oibrí Ginearálta Banda 3 (Tuaithe):    

 solúbthacht agus soghluaisteacht a léiriú, de réir riachtanas na seirbhíse; 
 cur leis an meanma foirne agus le timpeallacht oibre éifeachtach na foirne agus iad a 

chaomhnú; 
 guaim a choinneáil air/uirthi féin agus é/í ag obair faoi bhrú nuair atá siad ag dul i ngleic le 

heachtraí go héifeachtach;   
 breithiúnais ghrinne a dhéanamh i gcásanna éigeandála;  
 a bheith ag obair as a stuaim féin de réir orduithe an mhaoir/ an bhainisteora a fad is atá 

sé/sí mar bhall éifeachtach d’fhoireann níos mó;  

 scileanna idirphearsanta agus cumarsáide éifeachtacha den scoth a léiriú chomh maith le 
bealach gairmiúil, béasach agus dea-mhúinte a bheith aige/aici nuair a bhítear ag déileáil le 
comhghleacaithe, le bainistíocht agus leis an bpobal;  

 fuinneamh, díograis agus toilteanas a léiriú maidir le cur go héifeachtach le heispéireas 
dearfach na gcuairteoirí agus coimeád ar an eolas maidir le gníomhaíochtaí OPW;   

 cur chuige oibre dearfach, solúbtha agus réamhghníomhach a chur i bhfeidhm mar aon leis 
an gcumas láithreacht oibre éifeachtach a bheith aige/aici  

 an obair uilig a dhéanamh ar bhealach sábháilte i dtaca le comhghleacaithe agus leis an 
bpobal trí thuiscint, comhlíonadh agus cur i bhfeidhm na rialúchán Sláinte agus 
Sábháilteachta; 

 tabhairt faoi oiliúint nuair is gá; 
 dualgais/oibreacha eile a dhéanamh a mheasann an bhainistíocht a bheith cuí don ghrád 

agus don ról; 
 comhoibriú le tabhairt isteach na gcleachtas oibre nua agus na teicneolaíochta; 
 Na riachtanais Shláinte & Sábháilteachta uilig a chomhlíonadh de réir mar a ordaítear; 
 An caighdeán riachtanach a bhaint amach agus freastal ar an oiliúint ionduchtúcháin, cúrsaí 

oiliúna ar láimhsiú sábháilte, agus ar chúrsaí eile maoirseachta agus sláinte agus 
sábháilteachta de réir mar a éilíonn an OPW. 

 
Teagmhálaithe: 

 foireann Oifig na nOibreacha Poiblí; 
 baill den phobal; 
 conraitheoirí seachtracha agus soláthróirí; 
 úinéirí talún/réadmhaoine. 

 
Tabhair do d’aire 

 Bheith i láthair ar shuíomhanna ag na deirí seachtaine agus ar laethanta saoire poiblí de réir 
mar is gá. 

 
Ag Obair Faoi: 
Beidh an tOibrí Ginearálta Banda 3 (Tuaithe) freagrach don Mhaor/Saoiste/ Bainisteoir Ceantair 

agus d’aon duine eile ar tugadh nó ar tarmligeadh údarás dó/di. 

Aois 
Ar an dáta deiridh chun iarratais a chur isteach don phost seo, beidh siad seo a leanas na ceanglais 
cháilitheachta maidir le haois an iarrthóra; 
- íoscheanglais aoise le haghaidh iarrthóirí féideartha ná 18 bliain;  
- beidh an ceapaí mar chomhalta de Scéim Pinsin Aonair na Seirbhíse Poiblí, dá dtagraíonn Acht 
um Pinsin na Seirbhíse Poiblí (Scéim Aonair agus Forálacha Eile) 
2012. Faoin Scéim, caithfear aistarraingt faoi aois 70 bliain a bhaint amach. 
 
Fostaíocht Sheachtrach 
Is post lánaimseartha é seo agus níl cead ag an gceapaí a bheith páirteach i ná a bheith ceangailte 
le haon ghnólacht seachtrach nó le haon ghníomhaíocht sheachtrach a bheadh ar aon bhealach i 
gcoimhlint le leasanna OPW, nó a bheadh i neamhréir lena staideanna oifigiúla, nó a chuirfeadh 
isteach ar a chumas chun a ndualgais a bhaint amach. Ar an ábhar sin, ba cheart d’aon cheapaí a 
bheartaíonn a bheith páirteach i nó ceangailte le haon ghnólacht seachtrach nó le haon fhostaíocht 
sheachtrach an Rannóg um Bainistiú Acmhainní Daonna (Oibríochta) OPW a chur ar an eolas.  
 
Scor de bharr Drochshláinte 
Sa chás gur imigh duine ar scor ó chomhlacht Státseirbhíse/Seirbhíse Poiblí de bharr drochshláinte, 
d’fhéadfadh a phinsean ón bhfostaíocht sin a bheith faoi réir athbhreithnithe i gcomhréir leis na 
rialacha maidir le scor de bharr drochshláinte faoi choimirce scéim pinsean na fostaíochta sin.  

Sláinte  
Sula nglactar leis go bhfuil a té ceaptha oiriúnach don phost, ní mór don cheapaí critéir áirithe a 
shásamh lena n-áirítear oiriúnacht i dtaobh na sláinte. Is ar an gceapaí atá an fhreagracht chun a 
oiriúnacht a dhearbhú, de réir mar is fearr is eol dóibh agus a chreideann siad, maidir lena stádas 
sláinte, agus chuige sin, iarrfar ar an gceapaí ráiteas féindearbhaithe sláinte a chomhlánú. Tabhair 
do d’aire go bhféadfaí iarrthóir a dhéanann aon mhíráitis, aon ráitis neamhiomlána agus/nó ráitis 
bréagacha a dhícháiliú ón gcomórtas agus/nó d’fhéadfaí ceapachán an iarrthóra chun an phoist a 
fhoirceann láithreach. 
 
Imréiteach Slándála 
D’fhéadfaí go lorgófaí grinnfhiosrúchán an Gharda Síochána maidir le daoine aonair atá á meas le 
fostú don phost seo. Ní mór don cheapaí beartaithe foirm ghrinnfhiosrúchán an Gharda Síochána a 
chomhlánú agus a sheoladh ar ais, agus cuirfear na foirmeacha sin ar aghaidh go dtí an Garda 
Síochána chun seiceálacha slándála a dhéanamh. D’fhéadfaí go ndéantar fiosrúcháin leis na póilíní 
in aon tír ina raibh cónaí ar an gceapaí beartaithe. D’fhéadfaí go dtairgtear post dóibh siúd a 
cheaptar don phost sa chomórtas seo, agus bheidís in ann tús a chur agus leanúint leis an bpost sin 
faoi réir ghrinnfhiosrúchán an Gharda Síochána sásúil na gceapaithe beartaithe.  
Pá 

Tá scála pá an Oibrí Ghinearálta Banda 3 (Tuaithe), in aghaidh na seachtaine, ón 1 Deireadh 
Fómhair 2023, mar seo a leanas: 

 

Dul Chun Cinn 
Incriminteach 

Pointe Neamh – RPP  
(Beidh feidhm ag an ráta sin nuair 

nach gá don té a cheapfar 

Ranníocaíocht Phearsanta Pinsin 
a dhéanamh). 

RPP  
(Cuirfear an ráta seo i bhfeidhm sa chás 
go mbíonn an té a cheapfar ina iontrálaí 
nua nó ina státseirbhíseach a ceapadh 

ar nó i ndiaidh an 1 Eanáir 2013 agus go 
gceanglaítear air/uirthi Ranníocaíocht 

Phearsanta Pinsin a íoc) 

Ar Thosach 
Fostaíochta 

1 €599.60 €628.00 

Tar éis 6 mhí 2 €633.52 €663.20 

Tar éis 1.5 Bliain 3 €659.97 €685.05 

Tar éis 2.5 Bliain 4 €670.85 €696.11 

Tar éis 3.5 Bliain 5 €675.35 €703.85 

Tar éis 4.5 Bliain 6 €685.93 €714.81 

Tar éis 5.5 Bliain 7 €696.45 €725.85 

Tar éis 6.5 Bliain 8 €703.62 €730.11 

Tar éis 7.5 Bliain 9 €714.05 €740.99 

 
  Íocfar an té a cheapfar ag an bpointe cuí den scála pá. 

Nóta Tábhachtach:  Féadfar incrimintí a bhronnadh ag brath ar athruithe sna téarmaí agus 
coinníollacha maidir le hincrimintí pá sa Státseirbhís agus Seirbhís Phoiblí go ginearálta.   

 
Is trí Aistriú Ciste Leictreonaigh (EFT) i gcuntas bainc roghnaithe an oifigigh a íocfar an pá ar bhonn 
seachtainiúil. Ní féidir íocaíocht a dhéanamh go dtí go soláthrófar uimhir chuntais bainc agus cód 
sórtála bainc d’Oifig na nOibreacha Poiblí. Déanfar asbhaintí reachtúla ón bpá de réir mar is cuí.  
 
Dearbhú:  
Beidh ar iarrthóirí dearbhú a thabhairt ar bhain siad leas roimhe seo as scéim luathscoir dreasaithe 
na Seirbhíse Poiblí nó nár bhain. Éileofar ar iarrthóirí chomh maith aon teidlíocht chun sochar pinsin 
Seirbhíse Poiblí (in íocaíocht nó coinnithe) ó aon fhostaíocht eile sa tSeirbhís Phoiblí a dhearbhú 
agus/nó cá háit a bhfuair siad íocaíocht in ionad i leith seirbhíse in aon fhostaíocht sa tSeirbhís 
Phoiblí.  

Rúndacht  
Faoi réir fhorálacha an Achta um Shaoráil Faisnéise, 2014, caithfear le hiarratais go huile is go 
hiomlán faoi rún. Caitear le gach gné den iarratas agus den phróiseas measúnaithe go huile is go 
hiomlán faoi rún agus ní nochtar iad d’aon duine, ach amháin dóibh siúd atá bainteach go díreach 
leis an bpróiseas measúnaithe.  
 
Faisnéis thábhachtach eile  
Ní ghlacfaidh Oifig na nOibreacha Poiblí freagracht ar bith as aon chostais a thabhaíonn na 
hiarrthóirí a aisíoc. Má ghlactar duine isteach sa chomórtas nó má iarrtar air/uirthi teacht chun 
freastal ar aon chuid den phróiseas roghnúcháin, níor cheart a thuiscint uaidh sin go bhfuil Oifig na 
nOibreacha Poiblí sásta go gcomhlíonann an duine sin riachtanais an chomórtais nó nach 
ndícháilítear é/í de réir dlí ón bpost a fháil agus ní hionann é sin agus ráthaíocht go ndéanfar 
tuilleadh breithnithe ar a iarratas/hiarratas. Tá sé tábhachtach, dá bhrí sin, go dtabharfá faoi deara 
go bhfuil sé de dhualgas ortsa a chinntiú go gcomhlíonann tú ceanglais incháilitheachta an 
chomórtais sula bhfreastalaíonn tú. Má thagann tú chuig scrúduithe roghnúcháin/agalla(i)mh gan 
na ceanglais iontrála éigeantacha a chomhlíonadh, cuirfidh tú costais ort féin gan ghá.  
 
Má dhiúltaíonn an té a cheaptar, nó tar éis dóibh glacadh leis, scarann siad leis nó má thagann 
folúntas breise chun cinn, féadfaidh Oifig na nOibreacha Poiblí, dá rogha féin, duine eile a roghnú 
lena cheapadh ar thorthaí an phróisis roghnúcháin seo.  
 
Oibleagáidí Iarrthóirí  

 Níl cead ag iarrthóirí faisnéis bhréige a sholáthar go feasach nó go meargánta;  

 Ba cheart d'iarrthóirí a thabhairt faoi deara go ndéanfar daoine a dhícháiliú má dhéanann 
siad canbhasáil agus go ndéanfar iad a eisiamh ón bpróiseas dá bharr. 

 Níl cead ag iarrthóirí canbhasáil a dhéanamh ar dhuine ar bith, trí aslú nó gan aslú;  

 Níl cead ag iarrthóirí cur isteach ar an bpróiseas nó é a chur i gcontúirt ar aon bhealach;  

 Níl cead ag tríú páirtí iarrthóir a phearsanú ag céim ar bith den phróiseas;  

 Beidh aon duine a sháraíonn na forálacha thuas nó a chabhraíonn le duine eile na forálacha 
thuas a shárú, ciontach i gcion. Má fhaightear go bhfuil duine ciontach i gcion d'fhéadfaí 
fíneáil nó tréimhse príosúin a ghearradh air/uirthi; 

 Ina theannta sin, má fhaightear go bhfuil duine ciontach i gcion agus go bhfuil, nó go raibh, 
an duine sin ina iarrthóir i bpróiseas earcaíochta, mar sin: sa chás nár ceapadh an duine sin 
i bpost cheana féin, déanfar é/í a dhícháiliú ó bheith ina iarrthóir/hiarrthóir; agus sa chás gur 
ceapadh é/í tar éis an phróisis earcaíochta atá i gceist, ní mór dó/di géilleadh don 
cheapachán sin.  

 
Critéir shonracha iarrthóirí 
Ní mór d’iarrthóirí:  

 an t-eolas agus an cumas a bheith acu dualgais an phoist lena mbaineann a chomhlíonadh; 

 a bheith oiriúnach ar fhorais phearsantachta; 

 a bheith oiriúnach ar gach bealach ábhartha eile dá gceapadh chuig an bpost lena 
mbaineann; agus, má éiríonn leo, ní cheapfar chun an phoist iad ná ní leanfaidh siad de 
bheith ag obair sa phost, seachas sa chás:  

 go n-aontaíonn siad tabhairt faoi na dualgais a ghabhann leis an bpost agus mura 
nglacann siad leis na coinníollacha faoina gcomhlíontar na dualgais, nó faoinar gá na 
dualgais, a chomhlíonadh; 

 go bhfuil siad go hiomlán cumasach agus ar fáil, agus go hiomlán cumasach, chun 
tabhairt faoi na dualgais a ghabhann leis an bpost.  

 
Cinneadh iarrthóireacht a aistarraingt  

Ní thabharfar san áireamh aon iarrthóirí nach bhfreastalaíonn ar agallamh nó scrúdú eile a iarrann 
Oifig na nOibreacha Poiblí orthu, nó nach dtugann fianaise a theastaíonn ó Oifig na nOibreacha 
Poiblí i leith ceist ar bith atá ábhartha don iarrthóireacht.  
 
Cosaint Sonraí agus Ráiteas Rúndachta  
Trí fhoirm iarratais a sheoladh chun críche cur isteach ar earcaíocht, nó ar ardú céime nó ar 
shannadh laistigh de, Oifig na nOibreacha Poiblí, tugann an t-iarrthóir cead do shonraí pearsanta a 
soláthraíodh a bheith próiseáilte mar chuid den phróiseas roghnúcháin agus mar chuid de riarachán 
an chomórtais sin.  
Tríd an aontú seo a thoiliú, tugann iarrthóirí cead don Rannóg um Bainistiú Acmhainní Daonna 
(Oibríochta) in Oifig na nOibreacha Poiblí na sonraí a soláthraíodh mar pháirt den fhoirm iarratais 
seo a phróiseáil ar chúiseanna riaracháin agus chun go gcuirfear na sonraí ábhartha ar fáil chuig 
boird mheasúnaithe chun na hiarrthóirí is oiriúnaí a mheas agus a roghnú. Seachas an chóip den 
Cheadúnas Tiomána agus den Chárta Pas Shábháilte a choimeádfar ar bhonn riaracháin sa chás 
go gceaptar iarrthóir, ní úsáidfear na sonraí a soláthraíodh ar aon chúis eile agus coimeádfar iad i 
gcomhréir le polasaí coinneála Oifig na nOibreacha Poiblí.  
 
Coimeádfar faisnéis den chineál sin sábháilte agus slán i gcomhréir le forálacha na nAchtanna um 
Chosaint Sonraí.  
 
Déileálfar le haon fhaisnéis phearsanta i modh rúin agus ní roinnfear le haon pháirtí eile í seachas 
leo siúd a sannadh páirt sa phróiseas roghnúcháin dóibh agus atá bainteach le riarachán an 
chomórtais.  
 
Riachtanais Saoránachta 
Ní mór d’iarrthóir incháilithe: 

(a) A bheith ina s(h)aoránach den Limistéar Eorpach Eacnamaíoch (LEE). Tá Ballstáit an 
Aontais Eorpaigh, an Íoslainn, Lichtinstéin agus an Iorua mar chuid den LEE; nó 

(b) A bheith ina s(h)aoránach den Ríocht Aontaithe (RA); nó 
(c) A bheith ina s(h)aoránach den Eilvéis de bhun an aontaithe idir an AE agus an Eilvéis 

maidir le saorghluaiseacht na ndaoine; nó 
(d) A bheith ina s(h)aoránach nach bhfuil sa LEE, ach a bhfuil víosa Stampa 4 aige/aici; nó 
(e) A bheith ar dhuine ar tugadh cosaint idirnáisiúnta dó/di faoin Acht um Chosaint Náisiúnta 

2015, nó aon bhall teaghlaigh atá i dteideal fanacht sa Stát de bharr athaontú teaghlaigh 
agus a bhfuil víosa Stampa 4 aige/aici; nó 

(f) A bheith ina s(h)aoránach nach bhfuil sa LEE, a bhfuil páiste cleithiúnach aige/aici atá ina 
s(h)aoránach de, agus ina c(h)ónaí i mballstát an LEE nó an RA nó san Eilvéis agus a 
bhfuil víosa Stampa 4 aige/aici. 

* Tabhair do d’aire go nglactar le víosa 50 TEU in ionad an víosa Stampa 4, a úsáidtear in áit 
Stampa 4EUFAM i ndiaidh an Bhreatimeachta. 
 

Le bheith cáilithe don phost, ní mór d’iarrthóirí a bheith incháilithe sula dtairgtear post dóibh. 
 
Próiseas Iarratais agus an Próiseas Roghnúcháin 
Glacfar le hiarratais don phost ó iarrthóirí a chomhlíonann an buncheanglas incháilitheachta thuas.  
Úsáidfear measúnú gearrliosta chun na hiarrthóirí a iarrfar orthu teacht chun agallaimh iomaíoch a 
roghnú. Bunófar an próiseas gearrliostaithe ar mheasúnú na faisnéise a soláthraítear ar an Bhfoirm 
Iarratais. Agus an Fhoirm Iarratais á chomhlánú agat, tapaigh an deis chun an oiread faisnéise agus 
is féidir a sholáthar chun cáilíochtaí agus taithí ábhartha a léiriú chun tacú le d’iarratas.  Tar éis na 
hiarrthóirí a ghearrliostú, beidh ar na hiarrthóirí oiriúnacha dul faoi agallamh iomaíoch.  
 
Úsáidfidh OPW an próiseas agallaimh iomaíoch chun an t-iarrthóir is oiriúnaí chun an post a 
dhéanamh dar leis an mBord Agallaimh a roghnú, agus d’fhéadfaí go gcuirfí le chéile painéal, a 
bheidh i bhfeidhm ar feadh tréimhse teoranta, de na hiarrthóirí is oiriúnaí ina dhiaidh sin. 

Ní chuirfear ach na daoine is oiriúnaí d’áit ar an bpainéal, dar leis an mBord Agallaimh ag an agallamh 
iomaíoch, ar an bpainéal in ord fiúntais de réir mar a chinnfidh an Bord Agallaimh. Ní ghealltar ná ní 
ráthaítear go dtairgtear post dóibh siúd má chuirtear ar an bpainéal iad.  
 
Déanann OPW na poist dheimhnithe a cheapadh go hiarrthóirí nuair a mheasann bainistíocht OPW 
gurb iomchuí é agus beidh an méid sin faoi réir:  

 

 Teistiméireachtaí sásúla maidir leis an iarrthóir a fháil 

 Go gcomhlíonann an t-iarrthóir ceanglais sláinte an phoist; 

 Go sásaíonn an t-iarrthóir Ceanglais Ghrinnfhiosrúcháin an Gharda Síochána. 
 
Mura nglacann ball painéil le tairiscint ar cheapacháin, nuair a thairgtear í, ní féidir leis an mball 
painéil sin níos mó tairiscintí ar cheapachán a fháil.   
 
D’fhéadfadh go n-éileofaí ar na hiarrthóirí fianaise dhoiciméadach shásúil a thabhairt maidir leis na 
cáilíochtaí uile 
atá á n-éileamh acu, agus ní mór den fhianaise sin a bheith curtha ar fáil go pras má iarrtar ar na 
hiarrthóirí. Murar féidir an fhianaise 
dhoiciméadach sin a sholáthar nuair a iarrtar ort, d’fhéadfaí go ndícháilítear ón gcomórtas thú 
agus/nó 
go ndéantar do chonradh a fhoirceannadh. 
 

Ní mór d’iarrthóirí iad seo a leanas a chur lena bhfoirm iarratais:  
 

 Cóip shoiléir an Cheadúnais Tiomána, ar chúl agus chun tosaigh.  (tá gá leis seo do na 
buncheanglais cháilitheachta, chun an aois a dhearbhú i dtaca leis na teorainneacha aoise 

agus chun an t-aitheantas a dhearbhú má cheaptar an t-iarrthóir); 

 Cóip de dhá thaobh a C[h]árta Pas Sábháilte Reatha;  

 Cóip shoiléir an Cheadúnais Oibre, más infheidhme (is gá do náisiúnach nach bhfuil san 
LEE ceadúnas oibre a bheith acu chun a bheith ag obair in Éirinn, mura bhfuil díolúine acu). 

Murar féidir an fhianaise dhoiciméadach sin a sholáthar nuair a iarrtar ort, d’fhéadfaí go 
ndícháileofaí ón gcomórtas tú. 
 
Tá foirm iarratais an phoist ar fáil ar shuíomh gréasáin OPW ag www.gov.ie/opw  faoi bhun 
“Earcaíocht in Oifig na nOibreacha Poiblí”. Tá comhairle agus faisnéis a d’fhéadfadh cabhrú le 
hiarrthóirí agus agallaithe ar fáil ar shuíomh gréasáin an OPW ag www.gov.ie/opw.  
 
Má tá suim agat cur isteach ar an bpost thuasluaite agus má tá bhraitheann tú go gcomhlíonann tú 
na critéir a leagtar amach thuas, comhlánaigh an Fhoirm Iarratais.  Seol d’fhoirm iarratais i dteannta 
le cóipeanna de na cáipéisí riachtanacha chuig:  
 

Recruitment@opw.ie 
 
An dáta deiridh a ghlacfar le Foirmeacha Iarratais comhlánaithe ná 5.30i.n. Dé hAoine, an 12 
Aibreán 2024. Ní dhéanfar na hiarratais a gheofar i ndiaidh an ama sin a mheas sa chomórtas. 
 
Mar gheall go ndéanfar gach comhfhreagras ón Earcaíocht ar ríomhphost, is fút féin atá sé a 
chinntiú go gcoinníonn tú súil ar an gcuntas ríomhphoist a luaitear ar an bhfoirm iarratais seo 
agus i gcás ina dtagann aon athrú ar na sonraí teagmhála, ba cheart é sin a sheoladh in 
éineacht le huimhir thagartha an chomórtais chuig recruitment@opw.ie a luaithe agus is féidir. 
 

https://www.gov.ie/en/organisation/office-of-public-works/?referrer=http://www.gov.ie/opw/
https://www.gov.ie/en/organisation/office-of-public-works/?referrer=http://www.gov.ie/opw/
mailto:recruitment@opw.ie

Ní bheidh dliteanas ar OPW maidir le haon chostais a thabhófar tar éis cuir isteach ar an 
bpost agus/nó dul le haghaidh agallaimh. 

 
Tá Oifig na nOibreacha Poiblí tiomanta do bheartas comhdheiseanna. 

 
Tabhair do d’aire go ndícháileofar iarrthóirí a dhéanann canbhasáil. 

 
 
 
 

 


